 Инспекторите за социјална заштита од Секторот за инспекциски надзор вo социјалната заштита и заштита на децата при Министерството за труд и социјална политика врз основа на член 242 од Законот за социјалната заштита (,,Службен весник на Република Македонија,, број 79/2009, 36/2011, 51/2011, 166/2012, 15/2013, 79/2013, 164/2013,187/2013, 38/2014, 44/2014,116/2014,180/2014,33/2015, 72/2015,104/2015,150/2015, 173/2015, 192/2015 30/2016)(во натамошниот текст: Законот), а за отстранување на недостатоците и неправилностите утврдени со Записникот број 16/10-2619/1/2016 од 20.10.2016 година за извршен вонреден инспекциски надзор во ЈУ Мегуопштински центар за социјална работа Битола, (во натамошниот текст: Центарот), застапуван од директорот одговорнoто лице – Александар Коцевски дипломиран правник, заменик на директорот по овластување бр.04-2274/1 од 06.09.2016 година , донесоа 
Р   Е   Ш   Е   Н   И   Е
   Се наредува на Директорот на ЈУ Мегуопштински центар за социјална работа Битола за отстранување на констатираните недостатоци и неправилности во примената на Законот за социјалната заштита, Законот за семејството, Законот за превенција, спречување и заштита од семејно насилство (,,Службен весник на Република Македонија,, број 138/2014, 33/15 и 150/15) и подзаконските акти донесени врз нивна основа, да ги преземе следните мерки во роковите од страна на одговорните лица:
1. Центарот да преземе потребни мерки и активности заради заштита на личноста, правата и интересите на малолетното дете, бидејќи со судска одлука детето е доверено на чување, воспитување и издржување кај таткото, како и да го извести родителот (мајката) и преземе мерки за предупредување на родителот со кого детето во моментот живее, да и укаже на мајката дека е должна како родител да го врати малолетното дете на таткото согласно судската пресуда и да ја предупреди за нејзините родителски права и обврски во областа на образованието, здравството, семејната и друг облик на заштита, и да не ги занемари правата и интересите на малолетното дете за непречено продолжување на задолжителното образование, согласно член 83, 84, 85 од Законот за семејството.
2. Центарот да спроведе интердисциплинарна тимска работа со детето и со родителот, да ги преиспита наводите во писмениот допис и изјавата од таткото, односно целосно и правилно да ја утврди фактичката состојба во поглед на семејната, материјалната и здравствената состојба на мајката и да преземе неопходни мерки за заштита на личноста, правата и интересите на детето се со цел успешно спроведување на постапката, малолетната да се врати кај нејзиниот татко, согласно член 184 од Законот за социјалната заштита. 
3. Центарот секогаш кога има сознанија дека родителот го злоупотребува родителското право и грубо го занемарува вршењето на родителските должности да му укаже на родителот на недостатоците и пропустите во вршењето на родителското право, да спроведе стручно советодавна работа со родителите и детето и да донесе решение за постојан надзор над вршењето на родителското право и со кое ќе ги упати детето и мајката да посетат соодветно советувалиште или некоја здравствена, социјална или воспитна установа, согласно член 83, 84, 85 и 86 и член 91 став 3 од Законот за семејството.
Одговорни лица: Директорот, раководителот на службата и стручните работници

Рок: 15 ноември 2016 година

 4. Центарот секогаш кога има сознание дека над лице е сторено семејно насилство е должен веднаш да започне постапка, а најдоцна во рок од 24 часа од добиеното сознание и да преземе мерки за заштита на жртвата, согласно член 19 став 1 од Законот за превенција, спречување и заштита од семејно насилство (,,Службен весник на Република Македонија,, број 138/2014, 33/15 и 150/15).

5. Центарот кога има сознание дека над лице е сторено семејно насилство, да ги испита наводите во пријавата, правилно и целосно да ја утврди фактичката состојба, да работи со лицето жртва на семејното насилство и сторителот на семејното насилство, како и да го информира за последиците од стореното семејно насилство, заради елиминирање на причините за вршење на натамошно семејно насилство, согласно член  184 од Законот за социјалната заштита и член 59 став 2 од Законот за превенција, спречување и заштита од семејно насилство,како и донесениот Протокол за меѓусебна соработка на надлежните институции и здруженија за заштита и спречување на семејно насилство (,,Службен весник на Република Македонија,, број143/2015).
Одговорни лица: Директорот, раководителот на службата и стручните работници

Рок: од денот на добивање на решението и во иднина
6. Стручната документација која ја изготвуваат стручните работници да биде потпишана од стручното лице или стручен тим кој ја изготвува, со датум на изготвување и архивски заверена од установата, согласно член 113 од Законот и член 28 од Правилникот за начинот на водење и содржина на евиденцијата за корисниците на правата од социјална заштита и документацијата за стручната работа.

Одговорни лица: Директорот, раководителот на службата и стручните работници

Рок: од денот на добивање на решението и во иднина
Се задолжува Директорот веднаш по истекот на рокот определен за извршување на инспекциската мерка, а најдоцна во рок од три дена писмено да ги извести инспекторите за социјална заштита од Секторот за инспекциски надзор во социјалната заштита и заштита на децата при Министерството за труд и социјална политика, дали се извршени наредените инспекциски мерки, согласно член 30 од Законот за инспекциски надзор.

 
Жалбата не го задржува извршувањето на решението.
О б р а з л о ж е н и е

           Инспекторите за социјална заштита од Секторот за инспекциски надзор во социјалната заштита и заштита на децата при Министерството за труд и социјална политика извршија вонреден инспекциски надзор во ЈУ Мегуопштински центар за социјална работа Битола на ден 17 и 18. 10.2016 година, во поглед на спроведувањето и примената на Законот за социјалната заштита, Законот за семејството, Законот за превенција, спречување и заштита од семејно насилство, подзаконските, поединечните и другите акти донесени врз нивна основа, во предметот Н. и В. Н. за право на превенција, спречување и заштита од семејно насилство и во вршење на родителско право за малолетното дете.
За извршениот инспекциски надзор и констатираната состојба, инспекторите составија записник број 16/10-2619/2016 од 20.10.2016                   година.

Согласно член 242 од Законот се донесе решение како во диспозитивот.

 Жалбата не го задржува извршувањето на решението согласно член 244 став 2 од Законот.

Решено во Секторот за инспекциски надзор во социјалната заштита и заштита на децата при Министерство за  труд  и  социјална  политика на ден 25.10.2016 година под  број 16/10-2619/2/2016.
                    .             
Упатство за правно средство: против ова решение може да се изјави жалба до Државната комисија за одлучување во втор степен од областа на инспекцискиот надзор и прекршочната постапка во рок од 8 дена од денот на приемот на решението.
                                                   Инспектори за социјална заштита:
                                                     Виш инспектор, Благица Пирова
                                                     Испектор, Александра Божиновска
                                                     Инспектор, Соња Стефановска

                                                     Инспектор, Пецо Аспровски

                                                     Инспектор, Јасмина Ѓорѓиевска
